
4. maj 2015      UPA 2015/113 

 

Inatsisartut suleriaasianni §33 naapertorlugu aalajangiiffigisassatut siunnersuut imaattoq 

matumuuna saqqummiuppara: 

 

Hjemme dialyse Nunatsinni atorneqarsinnaanersoq misissoqqullugu, tamannalu anguniar-

lugu Naalakkersuisut kingusinnerpaamik UPA2016-imut Inatsisartunut innersuussillutik  

saqqummiussassamik suliaqaqqullugit Inatsisartut aalajangiiffigisassaattut siunnersuut. 

(Inatsisartunut ilaasortaq Mimi Karlsen, Inuit Ataqatigiit) 

 

Inatsisartuni ilaasortap Mimi Karlsennip tartumikkut nappaateqartunut tamatumallu malitsigisaanik 

nunatsinni periarfissaqannginnertik aallaavigalugu Danmarkimi najugaqartariaqartut pillugit  

Naalakkersuisunut  Hjemmedialyse nunatsinni atorneqarsinnaanersoq pillugu misissueqqusilluni 

saqqummiussaqarnera paasilluarparput. 

 

Tartukkut nappaateqarnerup Pinartuussusaa aallaavigalugu aammik saleeriaatsit assigiinngitsut 

marluk Immikkut ilisimasaqartunit  erseqqissaassutigineqarput. Akuiaariaatsip aappaa qujanartumik 

Nunatsinni imminut illersorsinnaasumik, inuunermillu ulorianartorsiortitsinngikkaluarluni 

iluatsilluartumik ingerlanneqarpoq. Akuiaariaatsilli aappaa suli nunatsinni 

ingerlanneqarsinnaaneranut atortorissaarutit kiisalu akuiaanermik ilisimasallit peqqissaasut  

nakorsallu suliassamut pineqartumut immikkut piginnaanngorsarsimasut  peqqinnissaqarfiup iluani 

suli pigineqanngillat.  

 

Siumumiit paasilluarparput immikkut ilisimasallit oqariartuutigisaat tassaasut, taamak 

nappaateqalersimasunut passusseriaatsit inuup inuuneranik ulorianartorsiortitsinnginnissamut 

qulakkeerisut piffissami matumani suli qulakkeerneqarsinnaannginneri. Pineqartumi inuup 

nappaammit inuunerata ulorianartorsiortinneqannginnissaa uani qularnaanniarneqarpoq.  

naammassinninnikkut.  

 

Siunnersuuteqartup Mimi Karlsennip aakkut akuiaariaaseq (hjemmedialyse) nappaammut 

pinarnerusumut saleeriaaseq naleqquttoq nunatsinni atorneqarsinnaanersoq pillugu 

Naalakkersuisunut misissueqqusilluni innersuussinera paasilluarparput taamaakkaluartorli aamma  

paasilluarparput immikkut ilisimasaqartut oqariartuutaat tassaasoq,” Dronning Ingridip 

Napparsimavissuani Akuluiaaneq pineqartoq pissappat suliatigut suli illersorneqarsinnaanngitsoq”.  

 

Taamak oqaaseqarluta siunnersuutigineqartoq periarfissarititaasup iluani suli imminnut 

illersorsinnaanngitsutut nalilerneqarmat itigartitsissutigineqarnissaa innersuussutigaarput.  

 

Vivian Motzfeldt  

Siumut 

 


